
FOYDA SOLIG‘I TUSHUMI 
VA UNING O‘ZBEKISTON 
SOLIQ-BUDJET TIZIMIDAGI 
AHAMIYATI

Shirinov Sabir Erkinovich
Toshkent moliya institutining professori, iqtisod fanlari nomzodi

Annotatsiya: Mazkur maqolada foyda solig‘ining iqtisodiy mohiyati, tabiati, foyda solig‘i tushumining O‘zbekiston davlat 
budjetini daromad qismini shakllantirishdagi o‘rni va ahamiyati o‘rganilgan. Shuningdek, ushbu maqolada 2017‒2022-
yillar davomida O‘zbekiston davlat budjetiga yig‘ilgan foyda solig‘i tushumining mutloq miqdordagi o‘zgarishlari, o‘sish 
sur’atlarining dinamik o‘zgarishlari tadqiq qilingan.

Kalit so‘zlar: Foyda, foyda solig‘i, soliq obyekti, soliq bazasi, foyda solig‘i tushumi, o‘sish sur’atlari.
Abstract: This article examines the economic essence, nature of profit tax, the role and importance of profit tax revenue in 
the formation of the revenue part of the state budget of Uzbekistan. Also, in this article, changes in the absolute amount 
of profit tax revenue collected to the state budget of Uzbekistan during 2017-2022, dynamic changes in growth rates are 
studied.

Key words: Profit, profit tax, tax object, tax base, profit tax revenue, growth rate.
Аннотация: В данной статье рассматриваются экономическая сущность, природа налога на прибыль, роль и зна-
чение поступлений налога на прибыль в формировании доходной части государственного бюджета Узбекистана. 
Также в данной статье изучены изменения абсолютной суммы поступлений налога на прибыль, собранных в госу-
дарственный бюджет Узбекистана в течение 2017-2022 годов, динамика изменения темпов роста.

Ключевые слова: прибыль, налог на прибыль, объект налогообложения, налоговая база, поступления налога на 
прибыль, темп роста.

1 .  I N T R O D U C T I O N
Foyda solig‘i umumdavlat solig‘i hisoblanadi. U to‘g‘ri soliqlar guruhiga mansub. Tadirkorlik subektlarining 

xo‘jalik faoliyati moliyaviy natijasining umumiy ko‘rsatkichi bo‘lgan foyda – iqtisodiy kategoriya hisoblanadi. 
Qisqa qilib aytganda, uni moliyaviy-xo‘jalik faoliyati natijasida olgan tushum bilan sarf qilingan xarajatlar o‘rta-
sidagi farq sifatida tavsiflash mumkin. Shu ma’noda, foyda korxonaning yakuniy natijasini baholovchi asosiy 
ko‘rsatkichlardan biri hisoblanadi. Korxonalar tomonidan olinuvchi foyda miqdorining ko‘payishi ularning faoli-
yatini samaradorligini oshishiga olib keladi, deb xulosa qilishimiz mumkin. 

2 .  L I T E R A T U R E  R E V I E W S
M.Yu. Malkina i R.V. Balakinalarning fikricha “soliqqa tortish bazasining dinamikasiga rasmiy iqtisodiyot 

masshtabining o‘zgarishi, iqtisodiyotdagi tarkibiy o‘zgarishlar, sifatli soliq siyosati va soliq ma’murchiligi ta’sir 
ko‘rsatadi”  [1]. “Foyda solig‘i bo‘yicha soliq vakolatlarining chegaralash kriteriyalariga amal qiish foyda solig‘i 
funksiyalarini bajarilishiga to‘sqinlik qiladi” [2], deb hisoblaydi N. N. Tyupakova. I. I. Kucherovning takidlashicha, 
“foyda solig‘ining budjetni shakllantirishda ahamiyati yuqori bo‘lsada, uning budjetni shakllantiridagi asosiy roli 
mamlakat iqtisodiyotining riojlanish darajasiga ko‘ra o‘zgarib turadi” [3]. M. V. Chistova “foyda solig‘i korxonaning 
moliyaviy xo‘jalik faoliyatining yakuniga (foydaga) bog‘liq. Shu sababli ishonch bilan aytirishimiz mumkinki, 
foyda solig‘i investitsion jarayonga ta’sir ko‘rsatadi”  [4], deb tushuntirishga harakat qiladi. N.  I. Kravtsovaning 
tushuntirishicha “foyda solig‘i soliq undirishning zamonaviy shaklidir. U soliq tizimida alohida o‘rin egallaydi. 
Chunki, tadbirkorlik faoliyatidan olingan daromadni kamaytiradi”  [5]. Foyda solig‘i “belgilangan normativlarga 
muvofiq O‘zbekiston Respublikasining respublika budjeti daromadlarini shakllantirishda” [6] ishtirok etadi.

3 .  R E S E A R C H  M A T E R I A L S  A N D  M E T H O D O L O G Y
Mazkur tadqiqotning metodologik asosini foyda solig‘ining iqtisodiy mohiyati, O‘zbekiston soliq-budjet 

tizimidagi ahamiyati va o‘rni, O‘zbekistonda foyda solig‘ini undirishning normativ me’yoriy hujjatlari, O‘zbekiston 
budjetining foyda solig‘i tushumini oshirish masalalari tashkil qiladi. Ilmiy tadqiqot jarayonida kuzatuv, taqqos
lash, guruhlash, mantiqiy tahlil usullaridan hamda induksiya va deduksiya metodlaridan foydalanildi.

4 .  A N A LY S I S  A N D  C O N C L U S I O N S
Milliy iqtisodiyotni barqaror rivojlantirishda, davlat budjetining daromad qismini shakllantirishda davlat 

foyda solig‘i mexanizmidan foydalanadi. Foyda solig‘i vositasida davlat budjetining daromad qismini shakllanti
rish va korxonalarning daromadlarini qayta taqsimlash jarayonida davlat va soliq to‘lovchilar o‘rtasida iqtisodiy 
munosabatlar yuzaga keladi.

Soliq to‘lovchi tomonidan olingan foyda foyda solig‘i bo‘yicha soliq solish obyekti, deb e’tirof etiladi. Ayrim 
soliq to‘lovchilar uchun soliq obyektini aniqlashda o‘ziga xos xususiyatlar mavjud. 

O‘zbekiston Respublikasi Soliq Kodeksining 296-moddasida foyda solig‘ining soliq bazasini aniqlash qoi-
dalari belgilangan: “soliq solinishi lozim bo‘lgan foyda summasi soliq bazasi hisoblanadi” [7].

Yuridik shaxslarning jami daromadi tarkibiga uning O‘zbekiston Respublikasidagi va chet eldagi man-
balardan soliq)davri mobaynida olingan daromadlari kiradi. Jami daromadni aniqlashda qo‘shilgan qiymat 
solig‘i va aksiz solig‘i summalari hisobga olinadi.

Soliq to‘lovchilar o‘zlarining jami daromadlari birlamchi hujjatlar, boshqa hujjatlar, shu jumladan, elektron 
hujjatlar, shuningdek soliqni hisobga olishga doir hujjatlar asosida pul, natura shaklida yoki boshqa shakllarda 
kelib tushgan barcha tushumlardan kelib chiqib aniqlanadi. Chet el valyutasida ifodalangan daromadlar qiymati 
milliy valyutada ifodalangan daromadlar bilan birgalikda hisobga olinadi.

Ayrim tushumlar daromad sifatida tan olinmaydi. Masalan: ustav kapitaliga qo‘shilgan mablag‘lar; aksi-
yalarni joylashtirish narxining ularning nominal qiymatidan ortiqcha summasi; ishtirokchilar tarkibidan chiqish 
chog‘ida ustav kapitaliga qo‘shilgan hissa doirasida olingan mablag‘lar; oddiy shirkat shartnomasi bo‘yicha 
birlashtiriladigan mablag‘lar; oldindan to‘lov tarzida boshqa shaxslardan olingan mablag‘lar; garov yoki zakalat 
tarzida olingan mablag‘lar; hukumat qarorlari asosida, shuningdek O‘zbekiston Respublikasining xalqaro shart-
nomalariga muvofiq tekinga olingan mol-mulk va xizmatlar; olingan grantlar, insonparvarlik yordami va maqsadli 
tushumlar; sug‘urta summasi tarzida olingan mablag‘lar va boshqalar.

Yuridik shaxslarning soliq bazasini aniqlashda jami daromadidan chegirib tashlanmaydigan xarajatlardan 
tashqari daromad olish bilan bog‘liq barcha xarajatlar chegirib tashlanadi. Soliq to‘lovchi tomonidan O‘zbekiston 
Respublikasida ham, uning hududidan tashqarida amalga oshirilgan, asoslangan va hujjatlar bilan tasdiqlangan 
chiqimlari xarajatlar deb e’tirof etiladi. Shu o‘rinda aytish joizki, asoslangan xarajatlar deganda bahosi pul shak-
lida ifodalangan, iqtisodiy jihatdan o‘zini oqlagan chiqimlar tushuniladi.

Yuqorida aytganimizdek, soliq bazasini aniqlashda chegirib tashlanmaydigan xarajatlar ham mavjud. 
Ularga quyidagilar kiradi: moddiy qimmatliklarning tabiiy kamayishi normalaridan ortiqcha yo‘qolishi; umumiy 
ovqatlanish korxonalariga kommunal xizmatlarning qiymatini to‘lash; pensiyalarga ustamalar va qo‘shimcha 
to‘lovlar; xayriya yordamini amalga oshirish uchun xarajatlar; atrof-muhitni ifloslantirganlik uchun kompensat-
siya to‘lovlari; boshqa shaxslar uchun to‘langan soliqlar; soliq tekshiruvlari natijalari bo‘yicha qo‘shimcha hisob
langan soliqlar; soliq to‘lovchining tadbirkorlik faoliyatini amalga oshirish bilan bog‘liq bo‘lmagan tadbirlarga doir 
xarajatlari; kasaba uyushmalari qo‘mitalariga yordam ko‘rsatish; budjet tizimiga kiritilishi lozim bo‘lgan penyalar, 
jarimalar va boshqa sanksiyalar; xo‘jalik shartnomalari shartlarini buzganlik uchun to‘langan jarimalar, penyalar 
va sanksiyalar.

1-jadval: 2017-2022-yillar davomida O‘zbekiston Davlat budjetining to‘g‘ri soliq turlari bo‘yicha soliq 
tushumlari [8]

Ko‘rsatkichlar 2017-yil 2018-yil 2019-yil 2020-yil 2021-yil 2022-yil
To‘g‘ri soliqlar, trln so‘m 11,54 15,66 31,78 45,21 58,93 64,45
Foyda solig‘i, trln so‘m 2,16 3,50 16,47 28,71 38,36 37,65

Foyda solig‘i summasi O‘zbekiston Respublikasi Soliq Kodeksida belgilangan soliq stavkalar asosida 
aniqlanadi. Banklar, bozor va savdo komplekslari, polietilen granulalar ishlab chiqarishni amalga oshiruvchilar, 
mobil aloqa xizmatlarini ko‘rsatuvchilar 20%, tovarlarning elektron savdosini amalga oshiruvchi soliq to‘lovchilar 
7.5%, qolgan soliq to‘lovchilar 15% stavkalarda foyda solig‘i to‘laydilar.

2017-2022-yillar davomida to‘g‘ri soliq tushumlari bilan bir qatorda foyda solig‘i tushumining mutloq miqdori 
ham o‘sish tendensiyasiga ega bo‘lganligini kuzatamiz. Davlat budjetiga yig‘ilgan foyda solig‘i tushumi 2017-

yilda 2,16 trln.so‘mni, 2018 yilda 3,50 trln.so‘mni, 2019-yilda 16,47 trln.so‘mni, 2020-yilda 28,71 trln.so‘mni, 
2021-yilda 38,36 trln.so‘mni, 2022-yilda 37,65 trln.so‘mni tashkil qilgan. Foyda solig‘i tushumining miqdori 
2019-yildan boshlab, keskin o‘sa boshlaganligini kuzatamiz. 2019-yilda foyda solig‘i tushumining miqdori 2018‒
yilga nisbatan 12,97 trln. so‘mga oshgan. 2020-yilda ham xuddi shunday holat kuzatilgan. Nazarimizda, 2019‒
yildan boshlab, foyda solig‘i tushumining o‘sishiga O‘zbekiston soliq tizimida yangi tahrirdagi Soliq Kodeksining 
qabul qilinishi natijasida foyda solig‘i to‘lovchilarning sonini oshishi, milliy iqtisodiyotda va soliq tizimida amalga 
oshirilgan islohotlar sabab bo‘lgan.

1-rasm: O‘zbekiston davlat budjetining foyda solig‘i tushumini o‘sish sur’ati dinamik o‘zgarishi(zanjirli usulda 
aniqlangan)[9]

1-rasmda O‘zbekiston davlat budjetining foyda solig‘i tushumini o‘sish sur’ati dinamik o‘zgarishi tasvir-
langan. Foyda solig‘i tushumining o‘sish sur’ati zanjirli usulda aniqlangan. Ushbu rasmga e’tibor qaratadigan 
bo‘lsak, unda tasvirlangan grafik egri chizziq shakliga ega ekanligini ko‘ramiz. Foyda solig‘i tushumining o‘sish 
sur’ati 2017-yilda 111,56%ni, 2018 yilda 162,08%ni, 2019-yilda 470,22%ni, 2020-yilda 174,35%ni, 2021-yilda 
133,61%ni, 2022-yilda 98,14%ni tashkil qilgan. Mazkur soliq tushumi eng yuqori o‘sish sur’atiga 2019-yilda 
(470.22 %), eng past o‘sish sur’atiga 2022-yilda (98,14 %) qayd qilingan.

Tadqiqot natijasida qo‘yidagi xulosa olindi:

1.	 Foyda solig‘i O‘zbekiston iqtisodiyotida o‘z o‘rniga ega. Davlat budjetining soliqli daromadlarini shakl
lantirishda faol qatnashadi. U O‘zbekiston Davlat budjetining soliqli daromadlari tarkibida salmoqli 
ulushga ega.

2.	 2017-2022-yillar davomida foyda solig‘i tushumining mutloq miqdori barqaror o‘sgan bo‘lsada (foyda 
solig‘i tushumining mutloq miqdori 2022-yilda 2017-yilga nisbatan + 35,49 trln. so‘mga oshgan), uning 
o‘sish sur’atida nobarqarorlik kuzatilgan.

5 .  C O N C L U S I O N  A N D  R E C O M M E N D A T I O N S
1.	 2017–2022-yillarda O‘zbekistonda amalga oshirilgan iqtisodiy siyosat, soliq tizimini isloh qilinishi, soliq 

siyosatining takomillashtirishi foyda solig‘i tushumining davlat budjeti tarkibidagi ulushini oshishiga olib 
keldi.

2.	 Foyda solig‘i tushumining yig‘iluvchanlik darajasini, salohiyatini oshirish borasida ichki va tashqi man-
balar mavjud. Ichki va tashqi manbalar izlab topish orqali davlat budjetining foyda solig‘i tushumini 
oshirish maqsadga muvofiq deb hisoblaymiz. 

@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

